
THIRRJE PUBLIKE PËR MBËSHTETJE FINANCIARE TË PROJEKTEVE/PROGRAMEVE
TË OJQ-VE NË AVANCIMIN E ZHVILLIMIT SOCIO-EKONOMIK RAJONAL TË BALANCUAR

                                                                  Qëllimi i thirrjes publike

Kjo thirrje publike për projekt-propozimet e organizatave të shoqërisë civile ka për qëllim avancimin e zhvillimit socio – ekonomik rajonal të balancuar. Ministria e Zhvillimit  Rajonal (MZHR) u bënë thirrje të gjitha organizatave të shoqërisë civile të regjistruara në Republikën e Kosovës, programi i punës i të cilave është i fokusuar në fushën e zhvillimit të aktiviteteve që kanë të bëjnë me zhvillimin socio – ekonomik rajonal të balancuar, që të aplikojnë me projekte për mbështetje financiare me qëllim të përmbushjes së objektivave të mandatit të MZHR-së dhe projekte tjera që i kontribuojnë kompletimit të politikave për zhvillim rajonal.

1. Objektivat e projekteve
Organizatat e shoqërisë civile në përputhje me këtë thirrje publike mund të aplikojnë me projektet e tyre në fushat prioritare, si vijon:
1. Inkurajimi i të rinjve dhe grave për ngritjen e kapaciteteve në fushën e  zhvillimit socio-ekonomik rajonal:
· Identifikimi i fushave potenciale me impakt zhvillimor rajonal dhe promovimi i tyre;
· Trajnimi dhe certifikimi i të rinjve dhe grave përmes fushës së edukimit joformal duke avancuar aftësitë specifike tek të rinjtë dhe gratë që lehtëson qasjen në tregun e punës në sektorët si:
· Zhvillimi i aftësive në Sektorët e Teknologjisë Informative dhe Komunikimit (TIK)     (Microsoft 365, Menaxhimi i rrjeteve sociale, Web dizajn);
· Trajnimi në fushën e ndërmarrësisë (Menaxhimi i Inovacionit dhe Startup-ëve, Planifikimi i Biznesit dhe Zhvillimi i Modelit të Biznesit, Financat dhe Kontabiliteti Biznesor, Zhvillim të marketingut, E commerce, etj);
· Zhvillimi i aftësive të buta si (Lidershipi, Komunikimi efektiv, Mendimi kritik, Negocimi, Hulumtimi dhe Zhvillimi i Ideve kreative, etj);

2. Avancimi dhe zgjerimi  i zhvillimit socio-ekonomik rajonal:
· Identifikimi i mundësive të bashkëpunimit në fushën e  zhvillimit socio-ekonomik rajonal;
· Avancimi i bashkëpunimit në mes të komunave, shoqatave të bizneseve, investitorëve dhe ndërmarrësve për zhvillim të qëndrueshëm socio-ekonomik rajonal të balancuar;

3. Promovimi i Zhvillimit Socio – Ekonomik Rajonal të Balancuar: 
· Promovimi i politikave të fushës së zhvillimit socio-ekonomik rajonal të balancuar;
· Organizimi i aktiviteteve qё promovojnë programet e Ministrisë sё Zhvillimit Rajonal dhe nxisin qytetarin aktive (tryeza të rrumbullakëta, diskutim paneli, forume me komunitet, sesione informuese, video promovuese etj),
· Zhvillimi i kapaciteteve lokale/rajonale për krijimin e një ambienti më të favorshëm për zhvillimin e ndërmarrësisë ;
· Promovimi i politikave të zhvillimit me theks të veçantë në fushën e prodhimit dhe promovimi i agjendës së gjelbërt;
· Avancimi i zhvillimit rajonal  përmes promovimit medial, marrëdhënieve me publik, tryezave të rrumbullakëta dhe formave tjera të marketingut.

Organizatat e shoqërisë civile mund të aplikojnë vetëm për një prej këtyre tre (3) objektivave dhe mund të zgjedhin një apo më shumë nën-objektiva. Organizatat mund të aplikojnë me jo më shumë se një 1) projekt në kuadër të kësaj thirrje. 

OJQ-të aplikuese kanë mundësinë të kenë partneritet me biznese private për zhvillimin e programeve të trajnimeve, për shfrytëzim të hapësirave, demonstrimeve, etj. Nëse ka partneritet, duhet ta cekin atë në projekt-propozim pёr aplikantё.

2. Financimi 
Vlera e planifikuar e thirrjes është rreth 200,000.00 €. Shuma minimale dhe maksimale e përkrahjes për çdo objektiv është si në tabelën në vijim. 

	Objektivat
	Shuma minimale
	Shuma maksimale

	1.Inkurajimi i të rinjve dhe grave për ngritjen e kapaciteteve në fushën e  zhvillimit socio-ekonomik rajonal 
	2,000.00€
	4,000.00€

	2.Avancimi dhe zgjerimi  i zhvillimit socio-ekonomik rajonal:
	4,001.00€
	6,000.00€

	3.Promovimi i Zhvillimit Socio – Ekonomik Rajonal 
	6,001.00€
	10,000.00€




Numri i indikativ i kontratave të cilat do të mund të financohen është rreth 35 projekte i cili mund të ndryshoj varësisht nga kualiteti i aplikimeve.




3. Kalendari indikativ i realizimit të thirrjes 
               22.02.2024                  -           Hapja e thirrjes
               29.02.2024                  -           Afati për dorëzimin e pyetjeve në lidhje me thirrjen
               11.03.2024                  -           Publikimi i përgjigjeve në ueb faqen e MZHR
               18.03.2024                  -           Afati për dorëzimin e projekt propozimeve në MZHR
               02.04.2024                  -           Vlerësimi i kritereve procedurale 
               12.04.2024                  -           Publikimi i rezultateve paraprake, njoftimi i aplikantëve
               24.04.2024                  -           Afati për dorëzimin e ankesave
               08.05.2024                  -           Vendimi i Komisionit të Ankesave
               09.05.2024 – 14.05.2024  -     Nënshkrimi i kontratave
               15.11.2024                -             Dorëzimi i raportit përfundimtar pas përfundimit të projektit		
4. Lista e plotë të dokumenteve të nevojshme
Aplikimi do të konsiderohet i plotë nëse përmban të gjitha format e aplikimit dhe anekset e detyrueshme siç kërkohet në thirrjen publike dhe dokumentacionin e thirrjes si në vijim:
1. Formulari i projekt-propozimit;
2. Formulari i propozim buxhetit;
3. Formulari i deklaratës së partneritetit (nëse është e aplikueshme)
4. Kopja e certifikatës së regjistrimit të OJQ-së;
5. Kopja e certifikatës së numrit fiskal;
6. Forma e deklaratës të mungesës së financimit të dyfishtë;
7. Forma e deklarimit të projekteve apo programeve të OJQ-ve të financuara nga burimet publike të financimit;
8. Formulari për deklaratën mbi aktivitetet e përshkruara të programit/projektit.
9. Deklaratë vjetore për vitin 2023, (nga ATK );
10. Certifikatë nga Administrata Tatimore e Kosovës në lidhje me gjendjen e borxhit publik me validitet në ditën e aplikimit, me të cilën vërtetohet se aplikuesi nuk ka borxhe aktuale tatimore të pashlyera apo obligime tjera tatimore, ose është në marrëveshje për shlyerjen e borxhit me ATK;
11. Para nënshkrimit të kontratës, OJQ duhet të paraqesë prova se personi përgjegjës në OJQ dhe menaxheri i projektit nuk janë nën hetime për vepra penale;
12. Organizatat që aplikojnë për objektivin 3 të kësaj thirrje “Promovimi i Zhvillimit Socio – Ekonomik Rajonal të Balancuar “ duhet të kenë qenë të regjistruara për së paku 3 vite para datës së publikimit të kësaj thirrje publike dhe duhet të kenë së paku tre (3) referenca për të projekteve të realizuara ku dy (2) prej tyre janë të projekteve që kanë kontribuar në zhvillimin socio-ekonomik rajonal të balancuar. (shih kriteret e veçanta);
13. Konfirmimi nga banka për llogarinë aktive të OJQ-së.


Propozimet do të dorëzohen vetëm në formularët e paraparë, të cilat së bashku me Udhëzimet për Aplikantët, janë në dispozicion në Ueb faqen e Ministrisë së Zhvillimit Rajonal. 




5. Dorëzimi i aplikacioneve
Dorëzimi i aplikacioneve bëhet në zarf të mbyllur, ku brenda zarfit vendoset një kopje e printuar e të gjithë dokumentacionit origjinal të kërkuar, si dhe një kopje elektronike dhe në CD .

Dokumentet e kompletuara dorëzohen vetëm fizikisht në adresën e mëposhtme:
Ministria e Zhvillimit Rajonal
Adresa: Ndërtesa e dytë e Qeverisë, ish-Pallati i Rilindjes, Kati III 
Prishtinë, Kosovë, 10000

Kontakt: tel: +383(038) 200 64 542; 
e-mail: shqipe.kadrijaj@rks-gov.net












Do të konsiderohen për mbështetje financiare vetëm projektet që janë pranuar brenda afatit të paraparë me këtë thirrje publike, të cilat i përmbushin plotësisht kushtet e përcaktuara të thirrjes publike.

6. Kontakt 
Të gjitha çështjet që lidhen me thirrjen publike mund të sqarohen vetëm në mënyrë elektronike, duke dërguar pyetje në e-mail adresën: shqipe.kadrijaj@rks-gov.net jo më vonë se  29.02.2024. Përgjigjet do të kthehen në formë elektronike dhe të publikohen në faqen zyrtare të MZHR-së më datë 11.03.2024.

7. Udhëzimet për aplikantët
Së bashku me këtë thirrje publike janë publikuar edhe Udhëzimet për Aplikantët për informata më të hollësishme në lidhje me thirrjen publike.

